
Sez Ner – ovra litterara
da Arno Camenisch
Rico F.Valär ha fatg ina recensiun dal
nov cudesch en versiun sinoptica ru-
mantsch/tudestg da Arno Camenisch. 2

Crescha il privel
d'inflaziun?

Il pachet da salvament, il
program da stimulaziun
e la conjunctura flaivla
procuran ch'ils debits
dals Stadis Unids da
l'America creschan.
L'istorgia mussa: igl è era
pussaivel d'amortisar ils
debits senza in'inflaziun.

Probablamain vegnan ils debits
dal Stadis Unids da l'America a
surpassar l'onn 2010 100% dal
PNB. Quai n'è nagut nov per ils
Stadis Unids. Durant la Segunda
Guerra mundiala èn s'augmen-
tads ilsdebitsdal stadi fin121%.
Fin l'onn 1974 als han ins alura
pudì reducir a 32%. Ils debits
dals Stadis Unids da l'America
n'èn betg vegnids «inflaziunads
davent» entras ina gronda cha-
reschia: durant quests 28 onns
ha la chareschia annuala impor-
tà en media sulettamain 3,4%.

Voss cussegliader d'investiziun
da la banca Raiffeisen As infurmescha
gugent persunalmain.

www.raiffeisen.ch

Debits dal stadi en % dal PNB
Inflaziun, media movibla da mintga 5 onns
(scala a dretga)

reclama

Sainza aua – ingüna racolta
■ (anr/mfo) Fritz Patscheider
da Zernez po uossa, davo ch’el
ha surdat l’Hotel Bär&Post, far
üna vita ün zich plü patschifica.
El s’ha decis da far be amo da
paur. Grazcha a seis ingascha-
maint profita però eir l’hotel cha
seis figl ha surtut. Dürant stads
süttas es üna sauaziun regulara da
la prada l’unic garant pel success.
Quellas ponderaziuns ha fat eir

Fritz Patscheider ed ha installà
avant duos ons ün indriz da saua-
ziun fin quia unic in Svizra. Graz-
cha a quel es la racolta da fin ga-
rantida – ed uschè eir il success
dal paur. Il sistem da sauaziun
american pissera insomma eir il-
las otezzas da las muntognas en-
giadinaisas per furora.

Ellas spettan cun brama per pudair magliar il bun pavel. FOTO M. FONTANA

Cul sustegn dals gronds
■ (anr/fa) La scoula da Scuol ha
realisà quist on duos dis da pro-
get extraordinaris: Cun differents
materials han ils uffants da sco-
lina fin novavla classa creà da
tuotta sorts bes-chas. Da quist
temp soula organisar la scoula da
Scuol duos dis da proget. Pels dis da
sport da l’on passà vaiva la magi-
straglia decis da far gruppas cun uf-
fants pitschens fin gronds. Quels

dal s-chalin ot vaivan surtut la re-
sponsabiltà pels pitschens. «Causa
las bunas experienzas chi s’ha fat
cun quai vaina decis quist on da
provar da far il medem però cun la-
vur creativa», declera Mario Rauch,
il manader da la scoula da Scuol.
Sün l’areal da la scoula han ils uf-
fants s-chaffi bes-chas exoticas.

Scolara gronda e scolar pitschen collavuran. FOTO U.RAUCH

En perschunia
Ina nova publicaziun da Theo Candinas

■ (mc) Dacuort ei cumpariu el-
la casa editura Liebig ina nova
publicaziun bilingua da Theo
Candinas. Ei setracta d’in ra-
quent tenor notizias autenticas
da siu sir Robert Zeh (1896–
1983) da l’Alsazia. Sco giuven
schuldau da 17 onns mobilisaus
l’entschatta uost 1914 ha Robert
Zeh passentau buca meins che
quater onns e miez sut las armas
ed il commando dalla armada tu-
destga ni sco perschunier d’uiara

en Russia. En ses vegls gis e cuort
avon che ir cun 87 onns tier l’ar-
mada celestiala ha Robert Zeh re-
teniu quels eveniments crudeivels
da sia giuventetgna sco averti-
ment allas generaziuns futuras.
Era sch’el hagi senuspiu da met-
ter a scret tut las crudeivladads ra-
quintadas a bucca – mitigond
aschia la dira realitad ein las aven-
turas tut auter che elevontas.

Frontispezi dil niev cu-
disch da Theo Candinas
ch’ei cumparius en
versiun bilingua
tudestg/romontsch. MAD

Premiera a Vrin
Il Cavalè dalla Greina sin tribuna

■ (mc) Avon prest 50 onns ha il
scribent lumnezian Toni Halter
giu scret il roman «Il Cavalè
dalla Greina». Il scribent con-
temporan Leo Tuor ha transfor-
mau il roman en in teater. La
persuna originala dil Cavalè dal-
la Greina ei daventada legendara
ed ils raquents che derivan dil
temps che la Greina vegneva aunc
cargada cun cavals ein als pli vegls
aunc en memoria. Sco quei che la
cargada dils cavals avon duas jam-
nas ha documentau fascinescha
quei mund da tschels onns aunc
oz. La davosa gada ei la Greina
vegnida cargada cun cavals igl
onn 1902. Ina exposiziun lai re-
viver cun documents historics la

veta quotidiana da lezs onns. Sco
purtader dil project lai il Chor
mischedau Vrin/Surin cun su-
stegn dalla populaziun da Vrin e
dil contuorn reviver ussa las re-
gurdientschas dil temps che la
Greina era aunc ina pastira da ca-
vals en in teater. Il teater insce-
naus da Nicolaus Caduff vegn ac-
cumpignaus da plirs da instru-
mentalists. Aposta per il project
ha il cumponist lumnezian Gion
Antoni Derungs fatg entginas
cumposiziuns che vegnan inter-
predadas d’in chor ad hoc sut la
bitgetta d’Alexi Nay e digl archi-
tect indigen Gion A. Caminada.
La premiera ha liug da Tschun-
cheismas sera.

Il cavalè ei buca mo in rebel, el ha era ina aveina artistica. FOTO I. SGIER

■ (anr/vi) La lobi da las cas-
sas da malsauns è massiva.
En la cumissiun da sanadad dal
cussegl dals chantuns sesan gist
tschintg represchentants da cas-
sas da malsauns. Anita Fetz
(ps/BS) ha empruvà da far frunt
a l’influenza da las cassas che blo-
chescha decisiuns e sballuna per-
fin revisiuns gia decididas. En
in’iniziativa ha Fetz pretendì la
recusaziun (Ausstandspflicht) da
parlamentaris che han posts e
mandats tar cassas da malsauns.
Il cussegl dals chantuns ha refu-

sà l’iniziativa cun 23 tar 12
vuschs. Er il cussegl naziunal ha
refusà cun 104 tar 61 vuschs ina
iniziativa che leva cuntanscher
che represchentants da cassas da
malsauns na dastgian insumma
betg pli politisar en il parlament.
Tenor in’expertisa giuridica stat-
tan las assicuranzas da basa a pe
a l’administraziun federala. Ed
insatgi che lavura en l’admini-
straziun na dastga betg far poli-
tica en las chombras federalas.

Cassas da malsauns truschan
vinavant la pasta politica

Mundaun: Ina fusiun gartegiada
(anr/gv) La sonda en otg dis fa la
vischnaunca Mundaun fiasta da
fusiun. Igl ei gest in onn vargau che
votantas e votants dallas duas visch-
nauncasFlondeSurcuolmhandetg
gie alla fusiun e dapi gleiti miez onn
ei Peter Inauen emprem president
dalla vischnaunca cun biebein 300

habitonts. La vischnaunca eri bein-
preparada per la fusiun, ha el detg e
menziunau la collaboraziun dallas
duas vischnauncas chehan instadau
gia avon 50 onns da cuminonza la
meglieraziun.

Renovaziuns dal
tunnel da Tasna

■ (anr/map) La Viafier retica
realisescha in Engiadina Bassa
duos gronds progets chi cuos-
tan totalmaing raduond 50 mil-
liuns francs. I's tratta dals mü-
damaints da fabrica d'ün toc dal
tunnel da Tasna e da la staziun a
Scuol. La sanaziun dal tunnel da
Tasna ha causà rumpatesta pervi
da la sgürezza dal trafic da tren e
dals lavuraints. In marz esa gnü
decis da serrar il trafic e daspö
progredischan las lavuors tenor
plan. Actualmaing sun routs ou-
ra 200 dals 330 meters chi sun da
refar uschè chi's pensa da pudair
drivir il traget pels 23 da novem-
ber da quist on. Quel di dessan
passar ils trens per la prüma jada
davent da la nouva staziun a Scu-
ol. Amo per ün mez on funcziu-
na il transport davent dad Ardez
e fin là cun autos da posta.

Project «Ogna» a
Trun progredescha

■ (mc)Dils circa 1,2 milliuns cal-
culai per il project «Ogna» a Trun
ein circa 500 000 francs avon
maun. Quei ha il meinagestiun
dalla fundaziun Ogna, Giusep
Decurtins, confirmau. Il project
Ogna preveda in’ovra sviluppada
da Matias Spescha, construida en
betun, ch’ei 40 meters liunga e 30
meters largia e che cuntegn pictu-
ras da preit e sculpturas da Ma-
tias Spescha.

Faschai il quint, 1 café custa dapli

